
Erklere mir die wort der dritten bitte: ,,Dein wille geschehe
wie im himel also auch auf erden.

[263v:] Der wille Gottes heist, was Gott wil vnd im gefallen lest. Das aber
himel vnd erden gegeneinander gehalten werden, damit wird vns das exem-
pel der heiligen engel als ein schoner spiegel aller tugenden forgestellet. Den
die lieben engelein dienen Gott im himel mit hertzlicher frewde vndt sindt
keusche, demiitige, warhafftige geister, in summa: sindt dem willen Gottes
oder dem gottlichen gesetz durchaul} gleichformig.

Was ist nhun der vorstandt der dritten bitte?

Wir bitten in der dritten bitt, das Gott in vns anrichten woll seinen willen,
das wir nach seinem wolgefallen in vnnserem beruf vnd leben, auch im
creutz vnd wiederwertigkeit im rechtschaffenen gehorsam leisten mogen.
Daneben bitten wir, das Gott in allen stenden wolle verhindern alles thun
vndt furnehmen, das seinem gottlichen willen entgegen ist.

Erkler mir etwas deiitlicher, wie Gottes will geschehe?

Erstlich geschicht Gottes will in eines jedern beruf vnd stande, wenn ein je-
der trewlich ausrichtet, was ime in seinem beruf geziemet, nach dem spruch
S. Pauli: ,,Dieses wird erfodert an einem diener, das er trewe sey.“?®> Zum
anndern geschicht Gottes wille in eines jedem leben, thun vnd lassen, wenn
ein jeder sich befleissiget, das er gegen Gott gottselig, gegen sich selbst
ziichtig, gegen dem nechsten gerecht vnd auffrichtig lebe laut des spruchs
Pauli: ,,Dazu ist erschienen die heilsame gnad Gottes allen menschen,* etc.
,,das wir ziichtig, gerecht vnd gottselig leben in dieser weldt.“2%¢ Zum dritten
geschicht Gottes wille, wann wir im [264r:] gediildig auch vnterm creutz
auBhalten nach dem spruch S. Petri: ,,Demiitiget euch vnter die gewaltige
handt Gottes, das er euch erhohe zu rechter zeit.“267

Erklere mir die vierde bitte: ,,Vnser teglich brot gib vns heut.*

Mit dem wordt oder nahmen des brotes wird alles angezeiget, was zu vnter-
haltung dieses leiblichen lebens gehoret, vad mag man hier aus dem cat-
echismo des erwirdigen herrn doctoris Lutherj widerholen die gantze erkle-
rung der frag, was da heif3 teglich brot, da in sonnderheit etliche furnehm

265 TKor 4,2.
266 Tit 2,11f.
267 Petr 5,6.





